
Noson Gyflaith

Arfer traddodiadol mewn rhannau o ogledd Cymru i ddathlu’r Nadolig neu'’r
Flwyddyn Newydd oedd cynnal Noson Gyflaith. Byddai teuluoedd yn gwahodd
ffrindiau i'w cartrefi am swper mawr (gWwydd a phwdin Nadolig fel arfer). Wedyn,
bydden nhw’n chwarae gemau, yn adrodd storiau ac yna'n gwneud cyflaith.

| ddechrau, roedd yn rhaid berwi’r cynhwysion, sef triog du, triog melyn, siwgr
gwyn a menyn. Wedyn, bydden nhw'n iro llechen neu garreg fawr, ac yn arllwys y
gymysgedd arni hi. Weithiau, bydden nhw’n glanhau carreg yr aelwyd ac yn ei
defnyddio hi at y diben hwnnw. Y cam nesaf oedd tynnu’r cyflaith tra ei fod yn dal
yn gynnes. Byddai pawb yn cael tro, ac yn ceisio tynnu’r cyflaith nes ei fod fel rhaffau
melyn. Haws dweud na gwneud! Byddai pawb yn cael tipyn o hwyl wrth weld
ymdrechion trychinebus y rhai dibrofiad!

Canu Calennig

Mae'r arfer o gael anrhegion ar Ddydd Calan yn hen iawn. Yng Nghymru, yr enw ar y
traddodiad yma yw casglu calennig, neu ganu calennig.

Hyd heddiw, yn gynnar ar Ddydd Calan fe welwch chi grwpiau o blant yn mynd o dy
i dy i ddymuno iechyd a llwyddiant i bawb ar gyfer y flwyddyn i ddod. Byddan nhw’'n
canu penillion arbennig i'r bobl sy’'n eu croesawu, ac yna’'n cael arian neu losin cyn
mynd ymlaen i'r ty nesaf. Yn y gorffennol byddai plant yn cario afalau wedi'u
haddurno ag yd a dail bytholwyrdd, yn symbol o iechyd a llwyddiant.

Dyma un o'r penillion Calan mwyaf adnabyddus:

Blwyddyn Newydd Dda i chi,
Ac i bawb sydd yny ty,

Dyma yw’n dymuniad chi,
Blwyddyn Newydd Dda i chi.

Traddodiad diddorol sydd wedi parhau yng Nghwm Gwaun yw dathlu’r Hen Galan,
sef dathlu'r flwyddyn newydd ary 13eg o lonawr. Dyna pryd yr arferai pobl ddathlu’r
Calan dany calendr Iwlaidd. Yn 1752, cafodd y calendr Iwlaidd ei ddisodli gany
calendr Gregoraidd, ond roedd pobl Cwm Gwaun yn amharod iawn i dderbyny
newid hwn.

Yr Hen Galan

Yn yr un ffordd &'r Canu Calennig ar lonawr y cyntaf, bydd plant Cwm Gwaun yn
mynd o ddrws i ddrws yn canu i ddymuno iechyd a llwyddiant i bawb, ac yn cael
arian neu losin yn wobr. Bydd oedolion yn dathlu gyda’i gilydd yn nhafarn enwog y
Dyffryn Arms, sydd yn yr un teulu ers 1840. Yn y gorffennol, byddai’r Hen Galan yn
fwy o ddathliad na’r Nadolig, felly byddai twrci neu wydd i ginio yn gyffredin.

Roedd hela’r dryw yn ddefod boblogaidd drwy’r gwledydd Celtaidd. Yn fras, byddai
criw o ddynion yn dal dryw ac yn ei gadw mewn blwch neu gawell, a fyddai'n aml
wedi’i addurno i edrych fel ty. Bydden nhw wedyn yn gorymdeithio o dy i dy gyda’r
dryw, i ofyn am fwyd, diod neu arian. Byddai aelodau o’r griwp yn dal pastwhn, picell
neu arfau eraill wedi'u haddurno a rhubanau neu glychau, yn debyg i orymdaith y
Fari Lwyd.

Hela'r Dryw

Roedd yr arfer yn tarddu o ddefodau cyn-Gristnogol i ddathlu duw’r goleuni (sef yr
haul) drwy aberthu brenin yr adar (sef y dryw bach). Mae’'n dilyn dydd byrraf y
flwyddyn (Alban Arthan), ac yn ddathliad fod yr haul yn codi'n gynt o hynny ymlaen.
Yn ddiddorol iawn, y dryw - yr aderyn lleiaf - yw brenin yr adar mewn llawer o
ddiwylliannau eraill. Mewn rhai ieithoedd, mae’r gair ‘brenin’ yr un peth a’r gair ‘dryw.’

Diflannodd yr arferiad hwn o Gymru oddeutu 1890, yn bennaf oherwydd
ymgyrchwyr a oedd yn gwrthwynebu creulondeb tuag at anifeiliaid.

